
CV e shkurtër 

Prof. Rrapo Ormeni ka një përgatitje të lartë profesionale, duke filluar që nga diplomimi në degën e Fizikës 

në universitet në 1979, kryerjen e specializimeve në Gjermani dhe Austri në fushën e analizës së të 

dhënave sizmike dhe vlerësimin e rrezikut sizmik, doktoraturën në fushën e Gjeofizikës (Sizmologji) në 

vitin 2007 të udhëhequr nga akademiku i shquar Eduard Sulstarova, përgatitje kjo e pasqyruar në punën 

shkencore të 37 viteve fillimisht në Institutin e Sizmologjisë pranë Akademisë së Shkencave, dhe më pas 

në Institutin e Gjeoshkencave pranë Universitetit Politeknik të Tiranës. Që nga viti 2016 mban titullin 

profesor. 

Prof. Ormëni karakterizohet nga serioziteti shkencor, origjinaliteti i punëve shkencore, disa prej të cilave 

janë zhvilluar për herë të parë në vendin tonë. Rezultatet e punës së tij shkencore janë botuar në mënyrë 

sistematike në revista të niveleve më të larta ndërkombëtare të fushës si  Tektonofizika. Numri i botimeve 

të tij shkencore duke përfshirë  artikuj shkencorë, monografi dhe libra shkencorë është  më shumë se 120.  

Veprimtaria e tij e gjerë kërkimore dhe mësimore, arritjet e tij shkencore në fushën e Gjeofizikës, 

pjesëmarrja aktive në zhvillimin akademik të istitucioneve të arsimit të lartë, futja në Universitet e 

programeve dhe lëndëve të reja si Fizika e tërmeteve, aftësitë shumë të mira të komunikimit me auditorin, 

i kanë dhënë prof. Ormënit profilin e një autoriteti të shquar shkencor dhe akademik në fushën e 

Sizmologjisë dhe është pranuar si i tillë në arenen ndërkombëtare.  

Prof. Ormëni është edhe një personalitet publik, i angazhuar në diskutimet dhe debatet mediatike në 

lidhje me analizën  e aktivitetit sizmik natyror dhe atij të induktuar, si dhe vlerësimin e rrezikut sizmik në 

vendin tonë. Ka mbajtur një qëndrim objektiv për sizmicitetin në zona të ndryshme në vendin tonë, të 

mbështetur në regjistrimet e rrjetit sizmologjik shqiptar, ligjësitë në sizmologji dhe metodologjitë 

bashkëkohore dhe është afirmuar si një nga sizmologët më të njohur në vendin tonë. 

Nën drejtimin e Akademisë së Shkencave ka qenë organizatori kryesor i Konferencës ndërkombëtare për 

gjeoshkencat dhe inxhinierinë e tërmeteve - Sfidat për rajonin e Ballkanit, e cila u zhvillua në nëntorin e 

vjetshëm, duke u bërë konferenca e parë në këtë fushë mbas 40 vjetësh në vendin tonë. 

